
BO‘LAJAK BOSHLANG‘ICH 
SINF O‘QITUVCHILARINING 

IJODIY TAFAKKURINI 
RIVOJLANTIRISHNING 

PEDAGOGIK SHART-
SHAROITLARI

Maxliyo Turopova Erkin qizi
Xalqaro innovatsion universiteti katta o‘qituvchisi dotsent v.b.

ORCID:0009-0001-7092-874X
Annotatsiya: Maqolada bo‘lajak boshlang‘ich sinf o‘qituvchilarining ijodiy tafakkurini rivojlantirish muammosi zamonaviy 
ta’lim paradigmalari kontekstida ilmiy-nazariy va amaliy jihatdan tadqiq etilgan. Tadqiqot jarayonida ijodiy tafakkurni shakl
lantirishga ta’sir etuvchi pedagogik shart-sharoitlar tizimi aniqlanib, ularning mazmuni, tuzilmasi va ta’lim jarayonidagi 
funksional ahamiyati asoslab berilgan.

Kalit so‘zlar: ijodiy tafakkur, bo‘lajak boshlang‘ich sinf o‘qituvchisi, pedagogik shart-sharoitlar, innovatsion ta’lim, kreativ 
kompetensiya, kasbiy tayyorgarlik.
Abstract: The article examines the problem of developing creative thinking in future primary school teachers from scien-
tific-theoretical and practical perspectives within the context of modern educational paradigms. In the course of the study, 
a system of pedagogical conditions influencing the formation of creative thinking is identified, and their content, structure, 
and functional significance in the educational process are substantiated.

Key words: creative thinking, future primary school teacher, pedagogical conditions, innovative education, creative com-
petence, professional training.
Аннотация: В статье проблема развития творческого мышления будущих учителей начальных классов исследу-
ется в научно-теоретическом и практическом аспектах в контексте современных образовательных парадигм. В 
процессе исследования определена система педагогических условий, влияющих на формирование творческого 
мышления, обоснованы их содержание, структура и функциональное значение в образовательном процессе.

Ключевые слова: творческое мышление, будущий учитель начальных классов, педагогические условия, иннова-
ционное образование, креативная компетентность, профессиональная подготовка.

KIRISH
Globallashuv va raqamli transformatsiya sharoitida ta’lim tizimiga qo‘yilayotgan talablar tubdan o‘zgarib 

bormoqda. Zamonaviy jamiyat boshlang‘ich ta’lim o‘qituvchisidan faqatgina o‘quv materialini yetkazib beruv
chi emas, balki o‘quvchilarning ijodiy salohiyatini yuzaga chiqaruvchi, mustaqil fikrlashini rivojlantiruvchi va 
innovatsion yondashuvlarni amaliyotga tatbiq eta oladigan pedagog shaxsini talab etmoqda. Shu bois bo‘lajak 
boshlang‘ich sinf o‘qituvchilarining ijodiy tafakkurini rivojlantirish masalasi pedagogika fanining ustuvor yo‘na
lishlaridan biriga aylanmoqda. Ijodiy tafakkur shaxsning yangicha fikrlash, muammolarga noodatiy yechim 
topish, pedagogik vaziyatlarni tahlil qilish va samarali qarorlar qabul qilish qobiliyatlarini mujassamlashtiradi.

Boshlang‘ich ta’lim bosqichida o‘qituvchining ijodiy tafakkuri o‘quvchilarda bilimga qiziqish, erkin fikrlash 
va ijodkorlik sifatlarining shakllanishida muhim omil bo‘lib xizmat qiladi. Shu nuqtai nazardan, bo‘lajak o‘qi
tuvchilarning ijodiy tafakkurini rivojlantirishga yo‘naltirilgan pedagogik shart-sharoitlarni aniqlash va ilmiy 
asoslash dolzarb vazifa hisoblanadi. Mavzu yuzasidan olib borilgan ilmiy tadqiqotlar tahlili shuni ko‘rsatadiki, 
ijodiy tafakkur tabiiy jarayon sifatida o‘z-o‘zidan shakllanmaydi, balki maqsadli tashkil etilgan ta’lim jarayoni, 
mos pedagogik muhit va samarali metodik yondashuvlar orqali rivojlanadi. Shu sababli mazkur maqolada 
bo‘lajak boshlang‘ich sinf o‘qituvchilarining ijodiy tafakkurini rivojlantirishning pedagogik shart-sharoitlari tizimli 
yondashuv asosida yoritiladi. 

MAVZUGA OID ADABIYOTLAR SHARHI
Ijodiy tafakkur tushunchasi ko‘plab xorijiy va mahalliy olimlar tomonidan tadqiq etilgan. Jumladan, J. Guil-

ford ijodiy tafakkurni divergent tafakkur bilan bog‘lab, uni muammoni bir nechta noodatiy yechimlar orqali hal 
qilish qobiliyati sifatida talqin etadi.

E. Torrance esa ijodiy tafakkurni shaxsning muammolarga sezgirligi, g‘oyalar yaratish tezligi, moslashuv
chanligi va originalligi bilan izohlaydi.

L.S. Vygotskiy ijodkorlikni shaxsning ijtimoiy tajribani qayta ishlashi natijasida yuzaga keladigan murakkab 
psixik jarayon sifatida baholab, ta’lim jarayonida ijodiy tafakkurni rivojlantirish uchun qulay muhit va peda-
gogik qo‘llab-quvvatlash zarurligini ta’kidlaydi. Uning “yaqin rivojlanish zonasi” haqidagi g‘oyasi bo‘lajak o‘qi
tuvchilarning ijodiy imkoniyatlarini ochishda muhim metodologik asos bo‘lib xizmat qiladi. 

Bo‘lajak o‘qituvchilarning ijodiy tafakkurini rivojlantirish masalalari Pedagog olimlardan N.D. Levitov, 
A.V. Xutorskoy, V.A. Kan-Kaliklar o‘qituvchining ijodiy faoliyatini kasbiy kompetentlikning ajralmas qismi sifatida 
ko‘rib chiqadilar. Ularning fikricha, ijodiy tafakkur pedagogik vaziyatlarni tahlil qilish, innovatsion metodlarni 
qo‘llash va ta’lim jarayonini loyihalashda namoyon bo‘ladi [4]. 

O‘zbekistonlik olimlar – R.X. Djuraev, N.A. Muslimov, M.Q. Qurbonov, Sh.S. Sharipovlarning tadqiqotlarida 
bo‘lajak o‘qituvchilarni kasbiy-ijodiy tayyorlash masalalari yoritilgan.

Xususan, N.A. Muslimov bo‘lajak pedagoglarning kreativligini rivojlantirishda interfaol ta’lim metodlari, 
muammoli ta’lim va refleksiv yondashuvning samaradorligini asoslab bergan. 

Yuqorida tahlil qilingan ilmiy yondashuvlar ijodiy tafakkur tushunchasining ko‘p qirrali va murakkab peda-
gogik-psixologik hodisa ekanligini ko‘rsatadi. J. Guilford va E. Torrance tomonidan ilgari surilgan divergent 
tafakkurga asoslangan qarashlar ijodiy fikrlashning individual-kognitiv jihatlarini chuqur ochib beradi. Ushbu 
yondashuvlar bo‘lajak o‘qituvchilarning bir xil pedagogik vaziyatga turlicha va noodatiy yechimlar topish qobili-
yatini shakllantirishda muhim nazariy asos bo‘lib xizmat qiladi, deb hisoblaymiz. Biroq, mazkur yondashuvlar 
ijodiy tafakkurning faqat intellektual tomoniga urg‘u berib, uning ijtimoiy va pedagogik kontekst bilan bog‘liqligini 
yetarlicha yoritmaydi [4].

L.S. Vygotskiyning ijodkorlikni ijtimoiy tajriba va ta’lim muhiti bilan uzviy bog‘lab talqin etishi, bizningcha, 
bo‘lajak boshlang‘ich sinf o‘qituvchilarining ijodiy tafakkurini rivojlantirish masalasiga yanada kengroq nuqtayi 
nazardan yondashish imkonini beradi. Ayniqsa, “yaqin rivojlanish zonasi” g‘oyasi talabalarning mavjud imkoni-
yatlari bilan ularning potensial ijodiy salohiyati o‘rtasidagi bog‘liqlikni ochib berishi bilan ahamiyatlidir. Shu 
sababli, bo‘lajak o‘qituvchilar tayyorlash jarayonida ijodiy tafakkurni rivojlantirish maxsus tashkil etilgan peda-
gogik shart-sharoitlar va qo‘llab-quvvatlovchi ta’lim muhitisiz samarali bo‘lishi qiyin, degan xulosaga kelamiz.

Pedagog olimlar N.D. Levitov, A.V. Xutorskoy va V.A. Kan-Kaliklarning o‘qituvchi ijodkorligini kasbiy 
kompetentlik bilan bog‘lashga oid qarashlari tadqiqotimiz nuqtayi nazaridan alohida ahamiyatga ega. Ushbu 
yondashuvlar bo‘lajak o‘qituvchilarning ijodiy tafakkuri faqat shaxsiy sifat emas, balki kasbiy faoliyat jarayonida 
namoyon bo‘ladigan va rivojlanadigan muhim kompetensiya ekanligini ko‘rsatadi. Biz bu fikrlarni qo‘llab-quvvat-
lagan holda, ijodiy tafakkur pedagogik vaziyatlarni modellashtirish, darsni loyihalash va innovatsion metodlarni 
ongli tanlash jarayonida shakllanishini ta’kidlaymiz.

O‘zbekistonlik olimlarning tadqiqotlari esa mazkur muammoni milliy ta’lim tizimi sharoitida o‘rganish imkonini 
beradi. Xususan, N.A. Muslimov tomonidan asoslab berilgan interfaol, muammoli va refleksiv yondashuvlar 
bo‘lajak boshlang‘ich sinf o‘qituvchilarining ijodiy tafakkurini rivojlantirishda samarali vosita sifatida e’tirof etilishi 
mumkin. Biroq, mavjud tadqiqotlarda boshlang‘ich ta’lim yo‘nalishi talabalari uchun ijodiy tafakkurni rivojlanti
rishning aniq pedagogik shart-sharoitlarini tizimli ravishda belgilash masalasi yetarli darajada ochib berilmagan.

Shu asosda, ushbu tadqiqotda bo‘lajak boshlang‘ich sinf o‘qituvchilarining ijodiy tafakkurini rivojlantirish 
jarayoni maxsus pedagogik shart-sharoitlar majmuasi asosida tashkil etilishi lozim, degan ilmiy pozitsiya ilgari 
suriladi. Bu esa mazkur mavzuning dolzarbligini yana bir bor tasdiqlaydi.

Mazkur tadqiqot metodologiyasi zamonaviy pedagogika fanida keng qo‘llanilayotgan tizimli, kompetensi-
yaviy hamda shaxsga yo‘naltirilgan yondashuvlar integratsiyasiga asoslanadi. Ushbu yondashuvlar bo‘lajak 
boshlang‘ich sinf o‘qituvchilarining ijodiy tafakkurini rivojlantirish jarayonini yaxlit pedagogik tizim sifatida 
o‘rganish, ta’lim jarayonining ichki qonuniyatlari va mexanizmlarini aniqlash imkonini beradi.

TADQIQOT METODOLOGIYASI
1.	 Tadqiqotning metodologik asoslari

Tadqiqotning metodologik poydevorini pedagogika va psixologiya fanlarida ishlab chiqilgan ijodiy tafakkur, 
shaxs rivoji va kasbiy tayyorgarlik konsepsiyalari tashkil etadi. Metodologik jihatdan tadqiqot quyidagi nazariy 
g‘oyalarga tayandi:

•	 ijodiy tafakkurning shaxs faoliyati jarayonida shakllanishi haqidagi g‘oyalar;

•	 kasbiy kompetensiyalarni rivojlantirishda faol va interfaol ta’lim metodlarining ustuvorligi;

•	 bo‘lajak o‘qituvchi shaxsini kasbiy faoliyatga tayyorlashda refleksiya va mustaqil faoliyatning ahamiyati;

•	 pedagogik jarayonning tizimli va bosqichma-bosqich tashkil etilishi.

Tizimli yondashuv tadqiqot obyektini o‘zaro bog‘liq elementlar majmui sifatida ko‘rib chiqishga imkon 
berdi. Bu yondashuv asosida bo‘lajak boshlang‘ich sinf o‘qituvchilarining ijodiy tafakkurini rivojlantirish jarayoni 
maqsad, mazmun, metod, vosita va natijalarning o‘zaro aloqadorligi asosida tahlil qilindi.

Kompetensiyaviy yondashuv tadqiqotda ijodiy tafakkurni bo‘lajak o‘qituvchining kasbiy kompetensiyasi-
ning muhim tarkibiy qismi sifatida talqin etishga xizmat qildi. Mazkur yondashuv talabalarning nafaqat bilim va 
ko‘nikmalarini, balki ularning kreativ fikrlash, muammoli vaziyatlarda mustaqil qaror qabul qilish qobiliyatlarini 
rivojlantirishga yo‘naltirilgan.

Shaxsga yo‘naltirilgan yondashuv esa ta’lim jarayonida har bir talabani faol subyekt sifatida qarash, uning 
individual xususiyatlari, qiziqishlari va ijodiy salohiyatini inobatga olishni taqozo etdi.

2.	 Tadqiqot metodlari va ularning tavsifi

Tadqiqot jarayonida maqsad va vazifalardan kelib chiqqan holda nazariy, empirik va statistik metodlar 
majmuasidan foydalanildi.

2.1.	Nazariy tadqiqot metodlari
Nazariy tadqiqot metodlari yordamida muammoning ilmiy-nazariy asoslari chuqur tahlil qilindi. Xususan:

•	 ilmiy-pedagogik va psixologik adabiyotlarni tahlil qilish orqali ijodiy tafakkur, kreativlik, pedagogik shart-
sharoitlar tushunchalarining mazmun-mohiyati aniqlashtirildi;

•	 taqqoslash va umumlashtirish metodlari yordamida mavjud yondashuvlar tahlil qilinib, mualliflik pozitsiyasi 
ishlab chiqildi;

•	 modellashtirish metodi asosida bo‘lajak boshlang‘ich sinf o‘qituvchilarining ijodiy tafakkurini rivojlantirishga 
yo‘naltirilgan pedagogik jarayon modeli konseptual darajada asoslandi.

Nazariy tahlil natijalari tadqiqotning keyingi empirik bosqichlarini rejalashtirishda muhim metodologik asos 
bo‘lib xizmat qildi.

2.2.	Empirik tadqiqot metodlari
Empirik metodlar bo‘lajak boshlang‘ich sinf o‘qituvchilarining ijodiy tafakkur darajasini aniqlash, pedagogik 

shart-sharoitlarning samaradorligini baholash maqsadida qo‘llanildi.

1.	 Pedagogik kuzatish. Pedagogik kuzatish metodi ta’lim jarayonida talabalarning ijodiy faolligi, mustaqil 
fikrlashi va tashabbuskorligini o‘rganish imkonini berdi. Kuzatishlar tizimli, maqsadga yo‘naltirilgan va uzoq 
muddatli xarakterga ega bo‘lib, mashg‘ulotlar jarayonida talabalar faoliyatidagi o‘zgarishlar qayd etildi [5].

2.	 Suhbat va anketa so‘rovlari. Suhbat metodi talabalarning ijodiy faoliyatga bo‘lgan munosabati, kasbiy 
qiziqishlari va o‘z-o‘zini baholash darajasini aniqlashga xizmat qildi. Anketa so‘rovlari esa keng qamrovli 
ma’lumot to‘plash imkonini berib, olingan natijalar statistik tahlil uchun asos bo‘ldi.

3.	 Diagnostik testlar. Ijodiy tafakkur darajasini aniqlash maqsadida maxsus ishlab chiqilgan diagnostik test-
lardan foydalanildi. Testlar talabalarning:

•	 muammoli vaziyatlarni tahlil qilish;

•	 noodatiy yechimlar topish;

•	 kreativ fikrlar ilgari surish qobiliyatlarini aniqlashga qaratildi.

3.	 Pedagogik tajriba-sinov ishlarini tashkil etish

Pedagogik tajriba-sinov ishlari oliy pedagogik ta’lim muassasasining “Boshlang‘ich ta’lim” yo‘nalishida 
tahsil olayotgan talabalar ishtirokida amalga oshirildi. Tajriba-sinov ishlari uch bosqichda tashkil etildi:

3.1.	Aniqlovchi bosqich
Ushbu bosqichda bo‘lajak boshlang‘ich sinf o‘qituvchilarining ijodiy tafakkur darajasining dastlabki holati 

aniqlandi. Diagnostik metodlar yordamida mavjud muammolar, talabalarning ijodiy faoliyatga tayyorgarlik dara-
jasi o‘rganildi.

3.2.	Shakllantiruvchi bosqich
Shakllantiruvchi bosqichda tadqiqot doirasida ishlab chiqilgan pedagogik shart-sharoitlar amaliyotga joriy 

etildi. Mashg‘ulotlar innovatsion pedagogik texnologiyalar, interfaol metodlar va ijodiy topshiriqlar asosida 
tashkil etildi.

3.3.	Nazorat bosqichi
Nazorat bosqichida tajriba-sinov ishlari natijalari yakuniy diagnostika orqali baholandi. Olingan natijalar 

aniqlovchi bosqich ko‘rsatkichlari bilan taqqoslandi. 

4.	 Matematik-statistik tahlil metodlari

Tadqiqot natijalarining ishonchliligini ta’minlash maqsadida matematik-statistik tahlil metodlaridan foyda-
lanildi. Olingan ma’lumotlar foiz ko‘rsatkichlari, dinamik o‘sish va taqqoslama tahlil asosida qayta ishlanib, 
xulosalar chiqarildi [6].

TAHLIL VA NATIJALAR
Mazkur tadqiqot doirasida olib borilgan nazariy va empirik izlanishlar bo‘lajak boshlang‘ich sinf o‘qituv

chilarining ijodiy tafakkurini rivojlantirish jarayoni bevosita pedagogik shart-sharoitlarning maqsadli va tizimli 
tashkil etilishiga bog‘liqligini ko‘rsatdi. Tajriba-sinov ishlari natijalari shuni tasdiqladiki, ijodiy tafakkur tasodifiy 
jarayon emas, balki maxsus tashkil etilgan ta’lim muhiti, innovatsion metod va texnologiyalar, kasbiy yo‘nalti-
rilgan topshiriqlar hamda refleksiv faoliyat orqali bosqichma-bosqich rivojlantiriladigan murakkab pedagogik 
hodisadir.

Pedagogik tajriba-sinov natijalari asosida bo‘lajak boshlang‘ich sinf o‘qituvchilarining ijodiy tafakkurini 
rivojlantirishda quyidagi pedagogik shart-sharoitlar majmuasi muhim ahamiyat kasb etishi aniqlandi.

1.	 Ijodiy yo‘naltirilgan ta’lim muhitini shakllantirish natijalari

Tadqiqot jarayonida ijodiy yo‘naltirilgan ta’lim muhitini yaratish bo‘lajak o‘qituvchilarning ijodiy faolligiga 
sezilarli ta’sir ko‘rsatgani aniqlandi. Tajriba guruhi mashg‘ulotlarida talabalarga erkin fikrlash, o‘z nuqtayi naza-
rini ochiq bayon etish va muqobil yechimlarni ilgari surish imkoniyatlari yaratildi. Bunday muhitda talabalarning 
tashabbuskorligi, mustaqil qaror qabul qilishga bo‘lgan intilishi va kreativ yondashuvi bosqichma-bosqich ri
vojlandi.

Aniqlovchi bosqichda talabalarning aksariyatida ijodiy tafakkur elementlari sust rivojlanganligi, fikrlash 
jarayonida ko‘proq andozaviy yondashuv ustunligi kuzatilgan bo‘lsa, shakllantiruvchi bosqich davomida ijodiy 
yo‘naltirilgan ta’lim muhiti ta’sirida bu holat sezilarli darajada o‘zgardi. Talabalar o‘quv mashg‘ulotlarida faol 
ishtirok eta boshladi, pedagogik vaziyatlarni tahlil qilishda mustaqil va noodatiy fikrlar ilgari surish holatlari 
ko‘paydi.

Natijalar shuni ko‘rsatdiki, ijodiy muhit mavjud bo‘lgan sharoitda talabalarda:

•	 fikrlash moslashuvchanligi;

•	 muammolarga turli nuqtayi nazardan yondashish;

•	 yangicha g‘oyalar yaratish qobiliyatlari rivojlanadi.

Bu esa bo‘lajak boshlang‘ich sinf o‘qituvchilarining kasbiy faoliyatida ijodkorlikni ta’minlash uchun muhim 
omil hisoblanadi.

2.	 Innovatsion pedagogik texnologiyalardan foydalanish samaradorligi

Tadqiqot natijalari innovatsion pedagogik texnologiyalar bo‘lajak boshlang‘ich sinf o‘qituvchilarining ijodiy 
tafakkurini rivojlantirishda muhim vosita ekanligini ko‘rsatdi. Tajriba guruhida muammoli ta’lim, loyiha metodi, 
keys-stadi, interfaol mashg‘ulotlar va raqamli ta’lim platformalaridan tizimli foydalanildi [2].

Muammoli ta’lim elementlari asosida tashkil etilgan mashg‘ulotlar talabalarning muammoli vaziyatlarni tahlil 
qilish va ularni mustaqil hal etish qobiliyatini rivojlantirdi. Loyiha metodi orqali talabalar pedagogik jarayonga oid 
muammolarni amaliy jihatdan o‘rganib, kreativ yechimlar ishlab chiqishga yo‘naltirildi. Keys-stadi metodi esa 
real pedagogik vaziyatlarni modellashtirish orqali talabalarning kasbiy tafakkurini rivojlantirdi.

Innovatsion texnologiyalar qo‘llanilgan mashg‘ulotlarda:

•	 talabalar faolligi oshdi;

•	 bilimlar chuqurroq o‘zlashtirildi;

•	 nazariy bilimlar amaliy faoliyat bilan uzviy bog‘landi.

Natijada tajriba guruhi talabalarida ijodiy tafakkurning o‘rta va yuqori darajalariga o‘tish holatlari sezilarli 
ko‘paydi. Nazorat guruhida esa an’anaviy ta’lim metodlari ustuvor bo‘lgani sababli ijodiy tafakkur rivoji nisbatan 
sust kechdi.

3.	 Kasbiy yo‘naltirilgan ijodiy topshiriqlar tizimini joriy etish natijalari

Tadqiqot jarayonida kasbiy yo‘naltirilgan ijodiy topshiriqlar tizimining samaradorligi alohida o‘rganildi. Bosh-
lang‘ich ta’limga oid real pedagogik vaziyatlar asosida ishlab chiqilgan topshiriqlar bo‘lajak o‘qituvchilarning 
kasbiy tafakkurini rivojlantirishga xizmat qildi.

Mazkur topshiriqlar talabalarni:

•	 pedagogik muammolarni tahlil qilishga;

•	 vaziyatga mos innovatsion yechimlar ishlab chiqishga;

•	 o‘z kasbiy qarorlarini asoslashga undadi.

Tajriba guruhi talabalarining aksariyati topshiriqlarni bajarish jarayonida ijodiy yondashuv namoyon etdi, 
muammolarga bir nechta muqobil yechimlar taklif qildi. Bu esa ularning kasbiy tafakkurining rivojlanayotganidan 
dalolat beradi.

Natijalar shuni ko‘rsatdiki, kasbiy yo‘naltirilgan ijodiy topshiriqlar talabalarda:

•	 pedagogik fikrlashning mustaqilligi;

•	 kasbiy refleksiya;

•	 ijodiy qaror qabul qilish ko‘nikmalarini rivojlantiradi.

4.	 Refleksiv faoliyatni tashkil etish natijalari

Tadqiqot natijalari refleksiv faoliyatni tashkil etish bo‘lajak boshlang‘ich sinf o‘qituvchilarining ijodiy tafak-
kurini rivojlantirishda muhim omil ekanligini tasdiqladi. Refleksiya jarayonida talabalar o‘z faoliyatini tahlil qilish, 
baholash va xulosalar chiqarish imkoniyatiga ega bo‘ldilar.

Refleksiv mashg‘ulotlar davomida talabalar:

•	 o‘z kuchli va zaif tomonlarini aniqladi;

•	 kasbiy rivojlanish yo‘nalishlarini belgiladi;

•	 ijodiy faoliyatdagi muvaffaqiyat va kamchiliklarni anglab yetdi.

Tajriba guruhi talabalarida refleksiv faoliyat natijasida o‘z-o‘zini rivojlantirishga bo‘lgan ehtiyoj kuchaydi. Bu 
esa ijodiy tafakkurning barqaror rivojlanishini ta’minlovchi muhim psixologik-pedagogik omil sifatida namoyon 
bo‘ldi.

5.	 Tajriba-sinov ishlarining umumiy natijalari

Tajriba-sinov ishlarining yakuniy bosqichida olingan natijalar tahlili shuni ko‘rsatdiki, tajriba guruhi talaba-
larida ijodiy tafakkurning yuqori darajasi sezilarli darajada oshdi. O‘rta darajadagi ko‘rsatkichlar barqarorlashdi, 
past darajadagi ko‘rsatkichlar esa keskin kamaydi.

Nazorat guruhida esa ijodiy tafakkur rivoji mavjud bo‘lsa-da, bu o‘sish tajriba guruhi bilan solishtirganda 
ancha past bo‘ldi. Bu holat taklif etilgan pedagogik shart-sharoitlar majmuasining samaradorligini yaqqol 
tasdiqlaydi.

Umumlashtirilgan xulosa

Tadqiqot natijalari bo‘lajak boshlang‘ich sinf o‘qituvchilarining ijodiy tafakkurini rivojlantirish quyidagi peda-
gogik shart-sharoitlar majmuasi asosida samarali kechishini ilmiy jihatdan asoslab berdi:

•	 ijodiy yo‘naltirilgan ta’lim muhiti;

•	 innovatsion pedagogik texnologiyalar;

•	 kasbiy yo‘naltirilgan ijodiy topshiriqlar;

•	 refleksiv faoliyatni tizimli tashkil etish.

Mazkur natijalar oliy pedagogik ta’lim tizimida bo‘lajak boshlang‘ich sinf o‘qituvchilarini tayyorlash jara
yonini takomillashtirishda muhim amaliy ahamiyatga ega.

XULOSA VA TAKLIFLAR
Olingan natijalar shuni ko‘rsatadiki, bo‘lajak boshlang‘ich sinf o‘qituvchilarining ijodiy tafakkurini rivojlan

tirish jarayoni tasodifiy emas, balki puxta rejalashtirilgan pedagogik shart-sharoitlar tizimiga asoslanishi lozim. 
Tadqiqot davomida aniqlangan shart-sharoitlar o‘zaro uzviy bog‘liq bo‘lib, ularning kompleks qo‘llanilishi yuqori 
samaradorlikni ta’minlaydi.

Mazkur natijalar avvalgi ilmiy tadqiqotlarda ilgari surilgan g‘oyalarni to‘ldiradi hamda bo‘lajak o‘qituvchi
larning kreativ kompetensiyasini rivojlantirishda amaliy ahamiyatga ega ekanligini tasdiqlaydi.

Xulosa qilib aytganda, bo‘lajak boshlang‘ich sinf o‘qituvchilarining ijodiy tafakkurini rivojlantirish ta’lim 
jarayonida maxsus pedagogik shart-sharoitlarni yaratishni talab etadi. Ijodiy yo‘naltirilgan ta’lim muhiti, inno-
vatsion pedagogik texnologiyalar, kasbiy yo‘naltirilgan ijodiy topshiriqlar va refleksiv faoliyat uyg‘unligi bo‘lajak 
o‘qituvchilarning kasbiy tayyorgarligini sifat jihatdan yangi bosqichga olib chiqadi. Mazkur maqola natijalari oliy 
pedagogik ta’lim tizimida o‘quv-metodik ta’minotni takomillashtirishda hamda bo‘lajak boshlang‘ich sinf o‘qi
tuvchilarini tayyorlash jarayonini modernizatsiyalashda amaliy ahamiyat kasb etadi.

